
raṅgē tuṅgē kavērācalajakanakanadyantaraṅgē bhujaṅgē

śēṣē śēṣē vicinvan jagadavananayaṃ bhātyaśēṣē’pi dōṣē Á
nidrāmudrāṃ dadhānō nikhilajanaguṇadhyānasāndrāmatandrāṃ

cintāṃ yāṃ tāṃ vṛṣādrau viracayasi ramākānta kāntāṃ
śubhāntām Á Á 1 Á Á

tāṃ cintāṃ raṅgakḷptāṃ vṛṣagiriśikharē sārthayan raṅganātha
śrīvatsaṃ vā vibhūṣāṃ vraṇakiṇamahirāṭsūrikḷptāparādham Á

dhṛtvā vātsalyamatyujjvalayitumavanē satkratau baddhadīkṣō
badhnansvīyāṅghriyūpē nikhilanarapaśūn gauṇarajjvā’si

yajvā Á Á 2 Á Á
jvālārāvapranaṣṭāsuranivahamahāśrīrathāṅgābjahastaṃ

śrīraṅgē cintitārthānnijajanaviṣayē yōktukāmaṃ tadarhān Á
draṣṭuṃ dṛṣṭyā samantājjagati vṛṣagirēstuṅgaśṛṅgādhirūḍhaṃ

duṣṭāduṣṭānavantaṃ nirupadhikṛpayā śrīnivāsaṃ
bhajē’ntaḥ Á Á 3 Á Á

antaḥ kāntaśśriyō nassakaruṇavilasa -
ddṛktaraṅgairapāṅgaiḥ

siñcanmuñcankṛpāmbhaḥkaṇagaṇabharitā -
nprēmapūrānapārān Á

rūpaṃ cāpādacūḍaṃ viśadamupanayan
paṅkajākṣaṃ samakṣaṃ

dhattāṃ hṛttāpaśāntyai śiśiramṛdulatā -
nirjitābjē padābjē Á Á 4 Á Á

abjēna sadṛśi santatamindhē hṛtpuṇḍarīkakuṇḍē yaḥ Á
jaḍimārta āśrayē’dbhutapāvakamētaṃ nirindhanaṃ jvalitam Á Á 5 Á Á
jvalitanānānāgaśṛṅgagamaṇigaṇōditasuparabhāgaka

ghananibhābhābhāsurāṅgaka vṛṣagirīśvara vitara śaṃ mama Á
sujanatātātāyitākhilahitasuśītalaguṇagaṇālaya

visṛmarārārāduditvararipubhayaṅkarakarasudarśana Á Á 6 Á Á
sakalapāpāpārabhīkaraghanaravākarasudara sādaram

avatu māmāmāghasambhṛtamagaṇanōcitaguṇa ramēśvara Á
tava kṛpā pāpāṭavīhatidavahutāśanasamahimā dhruvam

itarathāthāthāramastyaghagaṇavimōcanamiha
na kiñcana Á Á 7 Á Á

nagadharārārādhanē tava vṛṣagirīśvara ya iha sādara -
racitanānānāmakausumatarulasannijavanavibhāgaja Á

sumakṛtāṃ tāṃ tāṃ śubhasrajamupaharan sukhamahipatirguruḥ
atirayāyāyāsadāyakabhavabhayānakaśaṭharipōḥ kila Á Á 8 Á Á

nigamagā gā gāyatā yatiparibṛḍhēna tu racaya pūruṣa
jitasabhō bhō bhōgirāṅgiripatipadārcanamiti niyōjitaḥ Á

iha paraṃ ramramyatē sma ca taduditavraṇacubukabhūṣaṇē
iha ramē mē mēgharōciṣi bhavati hāriṇi hṛdayaraṅgaga Á Á 9 Á Á

gatabhayē yē yē padē tava ruciyutā bhuvi vṛṣagirīśvara
vidadhatē tē tē padārcanamitarathā gativirahitā iti Á

matimatā tātāyitē tvayi śaraṇatāṃ hṛdi kalayatā pari -
caraṇayā yāyā’’yatā tava phaṇigaṇādhipaguruvarēṇa tu Á Á 10 Á Á

viracitāṃ tāntāṃ vanāvalimupagatē tvayi viharati druma -
nahanagāṅgāṃ gāmiva śriyamaracayattava sa gururasya ca Á

tadanu tāntāṃ tāṃ ramāṃ parijanagirā drutamavayatō nija -
śiśudaśāśāśālinīmapi vitaratō vara vitara śaṃ mama Á Á 11 Á Á

mamatayā yāyā’’vilā matirudayatē mama sapadi tāṃ hara
karuṇayā yāyā śubhā mama vitara tāmayi vṛṣagirīśvara Á

sadudayāyāyāsamṛcchasi na daramapyarividalanādiṣu
madudayāyāyāsamīpsasi na tu kathaṃ mama

ripujayāya ca Á Á 12 Á Á
mayi dayāyā yāsi kēna tu

na padatāṃ nanu nigada tanmama
mama vibhō bhō bhōgināyaka -

śayana mē matamarijayaṃ diśa Á
parama yāyā yā dayā tava

niravadhiṃ mayi jhaṭiti tāmayi
sumahimā mā mādhava kṣati -

mupagamattava mama kṛtē’nagha Á Á 13 Á Á
ghaṭitapāpāpāradurbhaṭapaṭaladurghaṭanidhanakāraṇa

raṇadharārārātpalāyananijanidarśitabahubalāyana Á
daravarārārāvanāśana madhuvināśana mama manōdhana

ripulayāyāyāhi pāhi na idamaraṃ mama kalaya pāvana Á Á 14 Á Á

sutarasāsāsāradṛktatiratiśubhā tava nipatatānmayi
saharamō mōmōttu santatamayi bhavānmayi vṛṣagirāvapi Á

pratidinaṃ nannamyatē mama mana upēkṣitatadaparaṃ tvayi
tadaripāpāpāsanaṃ kuru vṛṣagirīśvara satatamujjvala Á Á 15 Á Á

ujjvalavēṅkaṭanāthastōtraṃ paṭhatāṃ dhruvā’rivijayaśrīḥ Á
śrīraṅgōktaṃ lasati yadamṛtaṃ sārajñahṛdayasāraṅgē Á Á 16 Á Á

Á Á iti śrī ujjvalavēṅkaṭanāthastōtraṃ samāptam Á Á

